
HYRJE 

Çdo vit, Komisioni Evropian (KE) paraqet vlerësimin e tij për progresin e Kosovës drejt 
anëtarësimit në Bashkimin Evropian (BE) në një raport (në tekstin e mëtejmë: “Raporti”). Ky 
raport analizon situatën politike në Kosovë, sundimin e ligjit, të drejtat e njeriut, mbrojtjen e 
pakicave, çështjet rajonale, gjendjen ekonomike dhe legjislacionin dhe politikat e Kosovës si dhe 
përafrimin e tyre me legjislacionin (Acquis) e BE-së. Çdo vit, Rrjeti i Grave të Kosovës (RrGK) 
dhe Qendra Kosovare për Studime Gjinore (QKSGJ) hartojnë një koment shpjegues mbi atë se 
sa i ka marrë parasysh raporti i progresit për Kosovën çështjet që kanë të bëjnë me barazinë 
gjinore.1 Ky koment shpjegues shtjellon Raportin e KE-së për Kosovën për vitin 2022 nga 
perspektiva gjinore,2 duke shqyrtuar vëmendjen ndaj grave, burrave, vajzave, djemve dhe 
barazisë gjinore; si dhe sa janë përfshirë rekomandimet e ofruara nga organizatat e shoqërisë 
civile të grave (OSHCG-të).3 

 NJË PASQYRË: PËRFSHIRJA E PERSPEKTIVËS GJINORE NË RAPORT               

Në mënyrë ideale, në përputhje me zotimet e BE-së, të gjithë kapitujt e Raportit duhet ta 
kenë të përfshirë perspektivën gjinore. Krahasuar me vitet e mëparshme, Raporti për Kosovën 
për vitin 2023 përmirësoi shkallën në të cilën kontributi i ofruar nga OSHCG-të gjatë 
konsultimeve, u integrua në raport, aspekti gjinor u përfshi në kapituj të ndryshëm si dhe në 
formulimin që lidhet me barazinë gjinore dhe të drejtat e grave. Në përgjithësi, Raporti adresoi 
përafërsisht 70% të rekomandimeve të bëra nga Katër zotimet në Raport, që trajtojnë 
drejtpërdrejt çështjet e barazisë gjinore, të përfshira duke u bazuar në kontributet e dërguara 
nga RrGK dhe OSHCG-të tjera. Më saktësisht, Raporti i vitit 2023 thekson se Kosova duhet, sa i 
përket:  

 
• Sundimit të ligjit: “Të përmirësojë kapacitetet e gjyqtarëve dhe prokurorëve në trajtimin e 

rasteve të dhunës me bazë gjinore në përputhje me ligjet, strategjinë 2022-2026 kundër 
dhunës në familje dhe dhunës ndaj grave si dhe me Protokollin e ri shtetëror për trajtimin e 
rasteve të dhunës seksuale.” 

• Të drejtave themelore: “Të përforcohet mbrojtja e të drejtave civile dhe themelore të grave 

                                                             
1 Ky Koment shpjegues është shkruar nga Valmira Rashiti për RrGK-në si pjesë e Koalicionit EQUAPRO, i 
bashkëfinancuar nga BE-ja dhe Sida. 
2 Komisioni Evropian, Raporti për Kosovën 2023.  
3 RrGK-ja u konsultua me organizata të ndryshme anëtare dhe ofroi kontributet/inputet për Raportin e këtij viti në 
mars-prill 2023. Anëtaret e RrGK-së që kontribuuan ishin: QKSGj, EcoKos Women, Komiteti i Grave të Verbëra të 
Kosovës, Organizata e Personave me Distrofi Muskulare të Kosovës, Shoqata e Grave të Mitrovicës për të Drejtat e 
Njeriut (MWAHR) dhe Partners Kosova. 

https://neighbourhood-enlargement.ec.europa.eu/system/files/2023-11/SWD_2023_692%20Kosovo%202023%20report.pdf

duke miratuar Kodin Civil, duke zbatuar Ligjin për parandalimin dhe mbrojtjen nga dhuna në 
familje dhe duke forcuar zbatimin e Ligjit për barazinë gjinore si dhe strategjinë për dhunë 
me bazë gjinore;” 

• Politikës sociale dhe punësimit: “Të miratohen ndryshimet dhe plotësimet në Ligjin e 
punës për të harmonizuar me legjislacionin e fundit të BE-së, veçanërisht në lidhje me 
mosdiskriminimin në punësim dhe pushimin prindëror; Të vazhdohet me reformat e thella 
në fushën e skemave të asistencës sociale për të siguruar shënjestrim dhe ndikim më të mirë 
si dhe për të përmirësuar qasjen në shërbimet sociale” 

 
Vërejtjet e mëposhtme në Raport do të mbështesin gjithashtu monitorimin e progresit të 
qeverisë: 
 
• Reforma e Administratës Publike: “Kosova ka bërë progres të kufizuar në përfshirjen e 

perspektivës gjinore, si dhe në zhvillimin e politikave gjithëpërfshirëse dhe ato të bazuara në 
dëshmi.” 

• Menaxhimi i Financave Publike: “Sistemet buxhetore duhet të përfshijnë objektiva drejt 
barazisë gjinore dhe tregues të të dhënave të ndara sipas gjinisë me objektiva specifike.” 

• Gjyqësori: “Ka pasur progres të kufizuar në parandalimin dhe luftimin e dhunës në familje, 
mbrojtjen dhe riintegrimin e viktimave dhe rehabilitimin e dhunuesve. Raportimi i dhunës 
në familje është rritur, megjithëse rastet ende nuk trajtohen në mënyrë adekuate. Numri i 
përgjithshëm i rasteve të raportuara gjatë periudhës raportuese vazhdoi të rritet (2 710 në 
2022, kundrejt 2 456 në 2021).” 

• Të drejtat themelore: “Çështjet e të drejtave themelore duhet të zënë vend më të lartë në 
agjendën politike dhe rrjedhimisht më shumë burime njerëzore dhe financiare duhet t'u 
ndahen institucioneve përkatëse.” 

• Frikësimi i gazetarëve: “Më shumë se gjysma e rasteve të sulmeve ndaj gazetarëve kishin 
në shënjestër gra gazetare.” 

• Barazia gjinore: “Në dhjetor të vitit 2022, Ministria e Drejtësisë miratoi Protokollin 
shtetëror për trajtimin e rasteve të dhunës me bazë gjinore, i cili përcakton përgjegjësitë për 
çdo institucion. Kjo duhet të zbatohet shpejt. Në vitin 2023, qeveria rriti fondet për 
strehimoret për viktimat e dhunës në familje dhe trafikimit të qenieve njerëzore dhe ua ndau 
ato në kohë. Megjithatë, mbështetja financiare është ende e pamjaftueshme.” Ndërkohë, kjo 
me siguri supozohej t'i referohej Protokollit Shtetëror për Trajtimin e Rasteve të Dhunës 
Seksuale pasi një protokoll i përgjithshëm për dhunën me bazë gjinore nuk ekzistonte.  

• Statistikat: “Kosova duhet: (i) të mbajë rolin udhëheqës për Agjencinë e Statistikave të 
Kosovës (ASK); (ii) të përmirësojë qeverisjen statistikore dhe koordinimin ndërmjet 
institucioneve kryesore statistikore; (iii) dhe të sigurojë qasje më të mirë në burimet 
administrative të të dhënave. ASK-ja duhet të vazhdojë të zbatojë rekomandimet e Eurostat-
it, veçanërisht në lidhje me rritjen e efektivitetit të kostos të Agjencisë, forcimin e menaxhimit 
të cilësisë dhe forcimin e marrëdhënieve me përdoruesit e të dhënave. Agjencia nuk përpilon 
sistematikisht të dhëna të ndara sipas gjinisë. Kosova ende nuk ka Indeks të Barazisë Gjinore” 

 
Zhvillimet kryesore pozitive në Raportin e këtij viti përfshijnë:  

 
• Në shumë kapituj është përfshirë perspektiva gjinore: Në përgjithësi, Raporti përmend 

gratë, burrat, barazinë gjinore dhe gjininë më shumë se në vitet e mëparshme, duke arritur 
numrin prej gjithsej 140 herë (125 herë në vitin 2022). Raporti trajton çështjet e barazisë 
gjinore në kapituj të ndryshëm, duke përfshirë: Parimet themelore (Demokracia, parlamenti, 
qeverisja, Reforma e Administratës Publike, Menaxhimi i Financave Publike, burimet 
njerëzore) dhe Sundimi i Ligjit dhe të Drejtat Themelore (Gjyqësori, Trajtimi i krimeve të 
luftës nga gjykatat lokale, burgu, frikësimi i gazetarëve, interneti, të drejtat pronësore, barazia 
gjinore, mbrojtja nga diskriminimi, mbi të drejtat e personave LGBTQI+, personat me aftësi 
të kufizuara, trafikimi i qenieve njerëzore, të drejtat procedurale, lufta kundër krimit të 

organizuar, migrimi). Ky ishte një nga rekomandimet kryesore që OSHCG-të i dërguan BE-së, 
veçanërisht për trajtimin e dhunës me bazë gjinore në kapitullin për Sundimin e Ligjit dhe të 
Drejtat Themelore. Këtë vit pati përmirësime, ndonëse disa çështje të rëndësishme në lidhje 
me sundimin e ligjit ende raportoheshin tek pjesa për barazinë gjinore (Të Drejtat 
Themelore), si p.sh. për punën e policisë.4 

• Një qasje më e plotë ndërthurëse përfshin raportimin mbi sfidat me të cilat përballen gra dhe 
burra të ndryshëm, personat me aftësi të kufizuara, personat LGBTQI+, banorët e zonave rurale, 
romët, ashkalitë, egjiptianët dhe vajzat. Vëmendja ndaj djemve mbetet minimale. 

• Përmirësimi i përfshirjes së të dhënave të ndara sipas gjinisë në kapituj të ndryshëm, si në 
raportimin mbi përbërjen e gjyqësorit, papunësinë mes grave dhe burrave, pronësinë dhe 
migrimin. 

• Prezantimi i temave të reja të rëndësishme: Raporti i këtij viti tregoi përmirësim të 
dukshëm në përfshirjen e kontributeve/inputeve nga OSHCG-të lidhur me temat që nuk ishin 
pjesë e raportimit të mëparshëm, si: integrimi gjinor, kërcënimet online ndaj grave dhe 
vajzave, stereotipat gjinorë dhe gjuha e pandjeshme gjinore në parlament, si dhe mbrojtja e 
të drejtave të të burgosurve, veçanërisht grave, vajzave dhe grupeve jo-shumicë. 

MANGËSITË NË SIGURIMIN E PERSPEKTIVËS GJINORE 

Edhe pse Raporti i vitit 2023 tregon përmirësim në integrimin perspektivës gjinore në 
krahasim me vitet e mëparshme, çështjet e mëposhtme mbetën të pa adresuara, duke përfshirë 
ato lidhur me strukturën e Raportit dhe përfshirjen jo të mjaftueshme të vëmendjes ndaj barazisë 
gjinore dhe të drejtave të grave: 
 
Përmbledhje e raportit dhe Marrëdhëniet e Mira Fqinjësore     
• Për sa i përket “sigurisë”, raportit i mungon analiza gjinore. Ai nuk përfshin sfidat me të cilat 

ballafaqohen gratë si pasojë e rritjes së dhunës dhe tensioneve politike, veçanërisht në veri 
të Kosovës. Raporti thekson se “578 zyrtarë serbë të Kosovës nga veriu i Kosovës dhanë 
dorëheqje nga Policia e Kosovës pas vendimit të përfaqësuesve politikë serbë të Kosovës për 
të braktisur institucionet e Kosovës në katër komunat veriore. Kjo krijoi një ‘vakum sigurie’ 
dhe kushte të favorshme për krimin e organizuar në veri”. Raporti mund të kishte theksuar 
implikimet për gratë dhe vajzat serbe të cilat nuk kishin mekanizma për të raportuar dhunën 
me bazë gjinore.  

• Paqja dhe siguria kanë kuptime të ndryshme për gra dhe burra, bazuar në përvojat e tyre.5 
Gratë që përjetuan luftën priren ta përkufizojnë paqen si mungesë lufte, ndërsa gratë më të 
reja të lindura pas luftës priren ta përkufizojnë paqen më gjerësisht, në përputhje me 
përkufizimet e autoreve feministe për paqen dhe sigurinë. Edhe pse disa qytetarë ndihen të 
sigurt në Kosovë, të tjerët nuk ndihen ashtu, duke pasur parasysh arsimin e dobët, 
ekonominë, dhunën me bazë gjinore, reagimin e dobët institucional ndaj saj dhe 
infrastrukturën e dobët. Këto mund të jenë përkeqësuar duke pasur parasysh tensionet e 
vazhdueshme dhe konfrontimet ndëretnike midis serbëve dhe shqiptarëve të Kosovës në veri 
të Kosovës. Sa i përket arritjes së paqes dhe sigurisë, gratë kanë përmendur si një nga 
prioritetet e tyre angazhimin e tyre në politikë dhe në dialogun Kosovë-Serbi, arsimim më të 
mirë, mundësi punësimi, më shumë gra në sektorin e sigurisë dhe rrugë të sigurta, 
veçanërisht pa kërcënime të ngacmimit seksual. Për të siguruar në të ardhmen përfshirje më 
të mirë të perspektives gjinore të pjesës së Raportit sa i përket sigurisë, këto shqetësime të 

                                                             
4 Për shembull, për mekanizmat për të luftuar dhunën me bazë gjinore: “U krijua një drejtori e policisë për parandalimin 
dhe hetimin e dhunës në familje. Zbatimi mbetet i pamjaftueshëm pavarësisht përpjekjeve institucionale, dhe 
pavarësisht se korniza ligjore dhe ajo institucionale në këtë fushë është kryesisht në përputhje me standardet 
evropiane dhe ndërkombëtare. Kosova duhet të ketë prioritet zbatimin e Ligjit për parandalimin dhe mbrojtjen nga 
dhuna në familje, dhuna ndaj grave dhe dhuna me bazë gjinore, duke përfshirë edhe miratimin e akteve nënligjore 
përkatëse (f. 37). 
5 Rrjeti i Grave të Kosovës, Një ulëse në tryezë: Kontributi i grave në proceset e ndërtimit të paqes në Kosovë 
dhe pritjet e tyre nga këto procese , 2020, f. 5 

https://womensnetwork.org/wp-content/uploads/2021/04/KWN-A-Seat-at-the-Table-ENG.pdf
https://womensnetwork.org/wp-content/uploads/2021/04/KWN-A-Seat-at-the-Table-ENG.pdf

ndryshme të sigurisë duhet të merren parasysh. 
• Raporti thekson se “Për shkak të mungesës së hapave vendimtarë për të de-përshkallëzuar, 

dhe në përputhje me deklaratën e 3 qershorit, BE-ja po zbaton një sërë masash përballë 
Kosovës, të cilat gjithashtu ndikojnë në mbështetjen financiare. Këto masa janë të 
përkohshme dhe plotësisht të kthyeshme, në varësi të hapave të ndërmarra për de-
përshkallëzimin e tensioneve në veri të Kosovës. Kosova ka ndërmarrë hapa në drejtimin e 
duhur, por mbetet ende shumë për t’u bërë.” Raporti nuk reflekton mbi rreziqet që mund të 
shfaqen për shkak të këtyre masave, duke përfshirë thellimin e pabarazive gjinore, ose ndonjë 
masë që po merret për të zbutur këto rreziqe.  

• Pavarësisht konfliktit të vazhdueshëm në Kosovë, e vetmja vërejtje për gratë, paqen dhe 
sigurinë lidhet me Forumin e organizuar nga Presidentja e Kosovës. Edhe pse gjë pozitive, kjo 
raportohet vetëm në pjesën që flet për barazinë gjinore. Forumi duket se nuk ka kontribuar 
në ndonjë ndryshim në dialogun politik ndërmjet Kosovës dhe Serbisë, i cili vazhdon të 
përjashtojë gratë. Agjenda për gratë, paqen dhe sigurinë në lidhje me dialogun politik dhe 
sigurinë përndryshe është injoruar në Raport. 

 
Zgjedhjet 
• Në raport nuk kërkohet shprehimisht nga institucionet që të harmonizojnë Ligjin për 

Zgjedhjet e Përgjithshme dhe Ligjin për Zgjedhjet Lokale me kërkesat e Ligjit për Barazi 
Gjinore (LBGJ) për përfaqësim të barabartë (50%), pavarësisht kërkesës së Raportit që 
qeveria të forcojë zbatimin e LBGJ-së. Më tej, Raporti vlerëson Ligjin e ri për Zgjedhjet e 
Përgjithshme, duke vënë në dukje se “ai ofron një bazë adekuate për zhvillimin e zgjedhjeve 
demokratike, në përputhje me standardet ndërkombëtare dhe rajonale” dhe se ai “prezanton 
përmirësime të rëndësishme në disa pjesë të procesit, duke përfshirë ato në lidhje me të 
drejtën e votës, rregulloret e fushatës, regjistrimin dhe numërimin e votave, sistemin e 
zgjidhjes së mosmarrëveshjeve zgjedhore dhe siguron buxhet shtesë për partitë politike që 
tejkalojnë kuotën 30% të grave”.6 Përveç dështimit për t'u përafruar me LBGJ-në, kjo e 
keqinterpreton kuotën si të ishte vetëm për gratë, kur në fakt është për dy gjini drejt barazisë. 

Qeverisja dhe  Reforma e Administratës Publike  
• Në raport përmendet se qeveria duhet të zbatojë masa afirmative për të siguruar përfaqësim 

të barabartë të grave dhe burrave në ekzekutivin vendor. Nw pjesën për të drejtat themelore, 
ai thekson nevojën për të forcuar zbatimin e LBGJ. Në pjesën për Administratën Publike, ai 
gjithashtu thekson se “Gratë mbeten të nënpërfaqësuara në pozitat e nivelit të lartë në 
[administratën] civile. Duhet të merren masa për të rritur numrin e grave në pozita të larta 
në përputhje me LBGJ-në.7 Megjithatë, BE-ja vazhdon të theksojë parimin e punësimit të 
bazuar në merita pa theksuar nevojën shoqëruese për të zbatuar masat afirmative të 
inkurajuara nga LBGJ në punësim.8 Praktika ka treguar se zyrtarët përdorin parimin e 
punësimit “bazuar në merita” si arsye për të shmangur zbatimin e LBGJ-së edhe pse LBGJ-ja 
lejon masa afirmative për të avancuar barazinë gjinore dhe bën thirrje për përfaqësim 50% 
të grave dhe burrave në jetën publike.  

 
Trajtimi i krimeve të luftës nga gjykatat vendore   
• Raporti injoron rolin thelbësor dhe të dëshmuar të OSHCG-ve në kontributin e tyre në paqe. 

Ai nuk thekson nevojën urgjente për përfshirjen e tyre në proceset paqebërëse dhe të pajtimit, 
sipas Rezolutës 1325 të Këshillit të Sigurimit të OKB-së (RKSKB) mbi Gratë, Paqen dhe 
Sigurinë, pavarësisht zotimeve të BE-së për këtë. Raporti dështon të adresojë se si nevojat dhe 

                                                             
6 Po aty, f. 7 
7 Po aty, f. 13 
8 “Përputhshmëria e caktimeve dhe shkarkimeve të shërbyesve civilë me proceduat formale të parapara në LShC duhet 
të përmirësohet si dhe duhet të sigurohet një sistem i qëndrueshëm i përzgjedhjes që bazohet në rregulla dhe punësim 
me merita. 

prioritetet e grave janë përjashtuar nga Dialogu ndërmjet Kosovës dhe Serbisë; as nuk 
thekson se janë organizuar konsultime të pamjaftueshme të qeverisë me gra dhe burra, 
pavarësisht dëshmive të konsiderueshme për këtë.9 

• Sa i përket viktimave të dhunës seksuale, në Raport thuhet se “Në shkurt të vitit 2023, 
Komisioni nuk mund të pranonte aplikime të reja për shkak të afatit të përcaktuar me ligj. 
Ndonëse qeveria miratoi kërkesën për shtyrjen e afatit dhe draftin përkatës, që nga marsi 
2023 ky është ende në pritje të miratimit nga Kuvendi. Projektligji i miratuar nga Qeveria e 
Kosovës parasheh vazhdimin e mandatit të Komisionit edhe për 3 vjet tjera, pavarësisht 
ankesave të shoqërisë civile që kërkojnë mandat të pacaktuar. Afati kohor i ligjit ende 
përjashton ata që kanë përjetuar dhunë seksuale e që lidhet me konfliktin pas 20 qershorit 
1999.” Ndonëse është shumë e rëndësishme, Raporti nuk përdor gjuhë të fortë që inkurajon 
qeverinë të zgjasë këtë afat kohor. 

 
Të drejtat themelore  
• Pavarësisht përmirësimeve të rëndësishme në adresimin e dhunës me bazë gjinore në 

kapitullin e dedikuar për Sundimin e Ligjit, veçanërisht nën pjesën për Gjyqësorin, raportet e 
ardhshme duhet të raportojnë për dhunën me bazë gjinore, si vepër penale, saktësisht në 
pjesën për sundimin e ligjit.  

 
Statistikat 
• Pavarësisht përmirësimeve në ofrimin e të dhënave të ndara sipas gjinisë, Raporti ende nuk 

përmbante të dhëna të mjaftueshme për nevojat dhe pasojat e ndryshme me të cilat përballen 
gratë dhe burrat, vajzat dhe djemtë në të gjitha pjesët (p.sh., në lidhje me pronarët e bizneseve, 
fermerët, zyrtarët publikë).  

• Raporti nuk theksoi nevojën që të gjitha institucionet t'i ofrojnë ASK-së të dhëna të ndara 
sipas gjinisë në kohë, sipas LBGJ-së, dhe që këto të dhëna të ndara sipas gjinisë të publikohen 
në kohë. Është me rëndësi të përmendet se raport vuri në dukje se statistikat për mbrojtjen 
sociale dhe tregun e punës prodhohen vetëm pjesërisht. 

• Raporti vë në dukje se regjistrimi i popullsisë është vonuar dhe se është planifikuar të bëhet 
midis 1 nëntorit dhe 31 dhjetorit. Megjithatë, regjistrimi është shtyrë për vitin 2024. Mbetet 
thelbësore për të pasur të dhëna të përditësuara për të informuar politikëbërjen. Kjo ka të 
bëjë me Indeksin e Barazisë Gjinore, të cilin, siç u theksua, Kosova ende nuk e ka për shkak të 
vonesave të vazhdueshme në mbledhjen e të dhënave kryesore për Indeksin. 

 
Politika sociale dhe punësimi  
• Raporti i KE-së kërkon që qeveria të miratojë Ligjin e ri për Punën në përputhje me 

legjislacionin përkatës të BE-së, veçanërisht në lidhje me mosdiskriminimin në punësim dhe 
pushimin prindëror. Gjatë konsultimeve, OSHCG-të ndanë se projektligji i ri për Punën nuk 
është bërë publik për konsultime. Diskutimet e fundit me zyrtarët sugjerojnë se disa mund të 
rezistojnë ende për të siguruar që ligji të përputhet me Direktivën e balancës mes punës dhe 
jetës private. Më tej, Ligji mund të mos kalohet në parlament për miratim këtë vit, duke çuar 
kështu në diskriminim të vazhdueshëm ndaj grave në punë.  

• Më tej, raporti nuk e theksoi nevojën për afate më të rrepta për miratimin e ligjeve të tjera 
kyçe që kanë mbetur pezull tash e disa vite, siç janë Projektligji për Shërbimet Familjare dhe 
Sociale, Projektligji për Strehimin Social dhe Projektligji për Shëndetin Riprodhues.  Të gjitha 
këto mund të kontribuojnë ndjeshëm në përmirësimin e jetës së grave dhe vajzave. 
Ndërlidhur me këtë, konsultimet joadekuate të qeverisë me OSHCG-të lidhur me këto ligje, si 
dhe ligjin (e sapo miratuar) për dhunën me bazë gjinore nuk u kritikuan. 

• Në këtë kapitull, edhe pse një rekomandim është “të përmirësohet qasja në shërbimet sociale, 
veçanërisht për fëmijët”,10 sfidat me të cilat përballen punonjësit socialë dhe viktimat që 

                                                             
9 RrGK, Një ulëse në tryezë : Kontributi i grave në proceset e ndërtimit të paqes dhe pritjet nga këto proceset në Kosovë, 
2021. 
10 Raporti për Kosovën 2023, f. 100. 

marrin shërbime nga punonjësit socialë janë të pa adresuara. Duhet të formulohen veprime 
më konkrete që qeveria t'i japë përparësi cilësisë së shërbimeve sociale, veçanërisht për 
viktimat e dhunës me bazë gjinore. BE-ja duhet të nxisw komunat që të ndajnë më shumë 
burime për më shumë punonjës socialë sipas Protokollit për dhunën seksuale, infrastrukturë 
më të mirë dhe zhvillim të kapaciteteve të punonjësve socialë drejt një qasjeje më të 
përgjegjshme gjinore, me në qendër viktimat.  

VEPRIMET E PROPOZUARA DHE REKOMANDIMET PËR BE-në                                                                      

• Të vazhdohet përfshirja e perspektive gjinore në të gjithë kapitujt përkatës.  
• Të sigurohet që i gjithë progresi i raportuar për barazinë gjinore të jetë i bazuar në dëshmi, i 

verifikuar dhe i justifikuar mirë nga qeveria  
• Të trajtohet dhuna me bazë gjinore si çështje e sundimit të ligjit me rekomandime konkrete 

dhe më të fuqishme për institucionet përgjegjëse për zbatimin e Ligjit të ri për dhunën me 
bazë gjinore, Strategjisë pwr Sundimin e Ligjit dhe Strategjisë Kombëtare për Mbrojtjen nga 
Dhuna në Familje dhe Dhuna ndaj Grave 2022-2026. Të inkurajohet fuqimisht qeveria që të 
zbatojë Ligjin, të caktojë burime adekuate për zbatimin e tij, të finalizojë legjislacionin dytësor 
përkatës dhe, si pjesë e legjislacionit dytësor, të adresojë shqetësimet e paraqitura nga RrGK-
ja në lidhje me përafrimin e pamjaftueshëm të Ligjit me Konventën e Stambollit. 

• Të sigurohet që zyrtarët të marrin parasysh LBGJ-në dhe masat e parapara afirmative gjatë 
punësimit në të gjitha nivelet dhe sektorët nëpërmjet mbështetjes së BE-së për reformat e 
administratës publike dhe punësimin e bazuar në merita. Të riformulohen rekomandimet e 
Raportit në raportet e ardhshme kur u kërkohet institucioneve publike të punësojnë individë 
duke përdorur parime të bazuara në merita, përfshirë referencën ndaj masave afirmative në 
LBGJ. 

• Të ushtrohet presion mbi qeverinë që të sigurojë që të gjitha institucionet i dorëzojnë të 
dhënat ASK-së në kohën e duhur dhe që ASK-ja publikon rregullisht këto dhe të dhëna të tjera 
statistikore të ndara sipas gjinisë, në drejtim të lehtësimit të analizës gjinore. 

• Të inkurajohet qeveria që të sigurojë një qasje të përgjegjshme gjinore ndaj tranzicionit 
digjital, si dhe të adresojë dhunën kibernetike me bazë gjinore, bazuar në rekomandimet e 
OSHCG-ve. 

• Të vazhdohet të inkurajohet qeveria që të institucionalizojë buxhetimin e përgjegjshëm gjinor 
si pjesë e reformave të vazhdueshme të administratës publike dhe ato të për financat publike, 
duke reflektuar përgjegjësitë e qeverisë për buxhetimin e përgjegjshëm gjinor në të gjitha 
nivelet në mënyrë të qartë brenda amendamenteve të ardhshme në ligjin për financat 
publike, ligjin për prokurimin publik dhe ligjin për financat e pushtetit vendor. Të inkurajohet 
qeveria që të vë në dispozicion publikisht në kohën e duhur informacionin që ka të bëjë me 
buxhetimin e përgjegjshëm gjinor në përputhje me Qëllimin 5 të Zhvillimit të Qëndrueshëm, 
treguesin 5.c.1. dhe zotimet e Kornizës Gjinore të PEFA të.  

• Të sigurohet që në pjesët e raportit ku raportohet për sigurinë, siç është përmbledhja e 
përgjithshme e raportit dhe marrëdhëniet e mira fqinjësore, të raportohet mbi kërcënimet e 
sigurisë të përjetuara në nivel lokal, nga OSHCG-të dhe nga gra dhe burra të ndryshëm në 
Kosovë dhe Serbi. Të konsultohet ekspertiza e organizatave “grassroots” dhe OSHCG-ve tjera 
që mund të japin kontributin përkatës,  


